
	Pagamenti tal-għajnuna f'każ ta' emerġenza u għajnuna biex tistabilixxi ruħek mill-ġdid f'emerġenza 

Maltese | Malti


[bookmark: _ma99nbe1zb2c]Sapport finanzjarju f'każ ta' emerġenza kbira
Emerġenza kbira għandha mnejn tkun:
· nirien tal-buxx
· għargħar
· tempesta
· terremot. 
Dawn l-emerġenzi jistgħu jikkawżaw ħsara fi:
· djar
· bini
· toroq 
· siġar.
Jekk ikun hemm emerġenza kbira fejn tgħix int, il-Gvern ta' Victoria għandu mnejn jagħtik flus biex jgħinek. M'għandekx bżonn tħallas dawn il-flus lura.
Hemm żewġ tipi ta' pagamenti:
1. Pagament ta' għajnuna f'każ ta' emerġenza
2. Għajnuna biex terġa' tistabilixxi ruħek f'każ ta' emerġenza.
Pagament ta' għajnuna f'każ ta' emerġenza
Int għandek mnejn tkun tista' tikseb dan il-pagament jekk ikun disponibbli.
Pagament tal-għajnuna f'każ ta' emerġenza jista' jgħinek tħallas għall-affarijiet li l-aktar għandek bżonn, inkluż:
· ikel
· ħwejjeġ
· mediċini 
· akkomodazzjoni. 
Il-pagamenti tal-għajnuna f'każ ta' emerġenza huma bbażati fuq ammont fiss għal kull membru tad-dar tiegħek.
Il-pagament mhux ikkalkulat fuq kemm taqla' flus.
Min jista' jirċievi l-pagament tal-għajnuna f'każ ta' emerġenza
Tista' tapplika għal dan il-pagament jekk: 
· id-dar tiegħek ġiet milquta minn emerġenza kbira
· kellek tħalli d-dar tiegħek, jew ma tistax tmur lura f'darek minħabba emerġenza kbira
· għandek bżonn il-flus biex tixtri affarijiet bħal ikel jew akkomodazzjoni.
Biex tapplika għall-pagament ta' għajnuna f'każ ta' emerġenza
Inti jkollok bżonn tapplika għal pagament. Id-Dipartiment tal-Familji, Ekwità u tad-Djar ser jeżamina l-applikazzjoni tiegħek. Huma ser jinfurmawk jekk tikkwalifikax għall-pagament.
Jista' jkun hemm xi modi differenti kif tapplika għall-pagament tal-għajnuna f'każ ta' emerġenza, dejjem jiddependi mill-emerġenza.
Tapplika wiċċ imb wiċċ
Tista' tiċċekkja jekk hemmx Ċentru tal-Għajnuna tal-Emerġenza miftuħ ħdejk f' www.emergency.vic.gov.au/relief. Jekk hemm wieħed, mur hemm int stess. Ġieb miegħek karta tal-Identità jekk tista', bħal:
· liċenzja tas-sewqan
· kard tal-Medicare
· ittra jew kont tal-utilità (pereżempju kont tad-dawl, gass, ilma) li juri l-indirizz tiegħek.
Hekk kif tasal, xi ħadd minn tal-Gvern ta' Victoria ser ikellmek biex jara jekk intix eliġibbl. Jekk iva, ser jgħinuk tapplika għall-pagament tal-għajnuna tal-emerġenza.
Onlajn
Xi kultant int għandek mnejn tkun tista' tapplika għall-pagament tal-għajnuna f'emerġenza onlajn. Għall-istruzzjonijiet, iċċekkja: f'www.emergency.vic.gov.au/relief
Għajnuna biex terġa' tistabilixxi ruħek f'każ ta' emerġenza
Int għandek mnejn tikseb dan il-pagament, jekk hu disponibbli, jekk int:
· ma tantx għandek flus biex tirranġa d-dar tiegħek li ġarbet ħsara minħabba emerġenza kbira
· m'għandekx inxurjans tal-bini jew tal-affarijiet ta' ġewwa d-dar
· ma tistax tmur lura d-dar għax ġarbet ħsara jew inqerdet
· ma tistax tmur lura f'darek għal aktar minn 7 ijiem minħabba emerġenza kbira.
Ammont tal-pagament
L-ammont tal-flus li tirċievi jiddependi minn affarijiet bħal:
· in-numru ta' nies li jgħixu f'darek
· kemm ġarbet ħsara darek
· kemm taqla' flus.
Int tista' tuża dawn il-flus għal:
· tindif tad-dar tiegħek waqt li tgħix x'imkien ieħor
· tiswijiet ta' darek
· il-bini ta' darek mill-ġdid
· tibdil ta' affarijiet tad-dar li ġarbu ħsara.
Kif tapplika
Għal tagħrif dwar kif tapplika għal dan il-pagament:
· ċempel il-linja speċjali (hotline) ta' VicEmergency  fuq 1800 226 226 (agħfas 9 għal interpretu)
· żur www.emergency.vic.gov.au/relief.
Xi ħadd mid-Dipartiment tal-Familji, Ekwità u tad-Djar għandu mnejn ukoll ikellmek dwar l-applikar għall-pagament biex terġa' tistabilixxi ruħek. Huma jkunu jistgħu jgħinuk tapplika.
Int trid turi xi dokumenti bħala parti mill-applikazzjoni tiegħek. Inti jkollok bżonn turi provi ta':
· l-identità, bħal pereżempju, liċenzja tas-sewqan jew passaport
· dħul finanzjarju, pereżempju dokument tal-paga (payslip) jew sommarju tal-pagament ta' Centrelink
· status tal-inxurjans, pereżempju, dokument mingħand il-kumpanija tiegħek tal-inxurjans
· l-impatt fuq darek, pereżempju ritratti tal-ħsara jew kwoti tat-tiswijiet.
Aktar għajnuna u sapport
Il-Gvern ta' Victoria u l-kunsill lokali tiegħek jistgħu jgħinuk issib servizzi oħra ta' għajnuna u rkupru. 
Jekk għandek bżonn l-għajnuna, ċempel lill-linja speċjali (hotline)  ta' VicEmergency fuq 1800 226 226. Agħfas 9 għal interpretu.
Tista' tikseb tagħrif dwar għajnuna u l-irkupru f'www.emergency.vic.gov.au/relief. Tista' tiċċekkja wkoll is-sit tal-web tal-kunsill lokali tiegħek u l-paġni tal-medja soċjali.
Tagħrif dwar Programm tal-Għajnuna għat-Tbatija Personali
Għal aktar tagħrif dwar il-Programm tal-Għajnuna għat-Tbatija Personali, żur www.services.dffh.vic.gov.au/personal-hardship-assistance-program
Kuntatti Prinċipali
Kunsill:
· Jekk trid issib il-kunsill lokali tiegħek mur fuq www.vic.gov.au/know-your-council 
VicEmergency:
· Ċempel il-linja speċjali (hotline) fuq 1800 226 226
· Żur is-sit tal-web f'www.emergency.vic.gov.au 
Servizzi tal-vjolenza fil-familja:
· Ċempel liċ-Ċentru tar-Rispons tal-Vjolenza fil-Familja Magħruf bħala Safe Steps fuq 1800 015 188
	Biex tirċievi dan id-dokument f'format li hu differenti minn dan li jidher hawn, ibgħat imejl lill-Fergħa tal-Maniġment tal-Emerġenza <emb@dffh.vic.gov.au>.
Awtorizzat u ppubblikat mill-Gvern tal-Victoria, 1 Treasury Place, Melbourne.

